ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022 ԹՎԱԿԱՆԻ ՀՈՒԼԻՍԻ 28-Ի N 1161-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ առողջապահության նախարարություն
	25.01.2023

	
	ԱԱ/02.2/1545-2023


	Որոշման նախագծի 1-ին կետում առաջարկվում է «երախա» բառը փոխարինել «երեխա» բառով:

	Ընդունվել է։	
Նախագծի դրույթները խմբագրվել են։

	ՀՀ Ֆինանսների նախարարություն
	25.01.2023

	
	01/11-1/1212-2023


	Դիտողություններ և առաջարկություններ չկա:    
	

	ՀՀ արդարադատության նախարարություն

	25.01.2023

	
	/27.4/3771-2023


	Նախագծի 2-րդ կետի համաձայն՝ «Սույն որոշումն ուժի մեջ է մտնում 2023 թվականի փետրվարի 1-ից։»:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները, որոնց համաձայն՝ «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:»:
	Ընդունվել է։
Կետը խմբագրվել է։

	Հայաստանի Հանրապետության կառավարության 2015 թվականի դեկտեմբերի 24-ի N 1535-Ն որոշման նախաբանում հղում է կատարված Հայաստանի Հանրապետության կառավարության 2015 թվականի հունվարի 15-ի N 111-Ն որոշման N 1 հավելվածի 96-րդ կետին:
	Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
[bookmark: _GoBack]Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Որոշման նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հղում կատարել այն իրավական ակտին, որը լիազորում է Հայաստանի Հանրապետության կառավարությանը հաստատել հաշմանդամություն ունեցող անձանց վերականգնողական անհատական ծրագրերի կազմման և իրականացման կարգը:
	Ընդունվել է ի գիտություն։
Հետագա քննարկումների արդյունքում որոշվել է  ՀՀ կառավարության 2015 թվականի դեկտեմբերի 
24-ի N1535-Ն որոշման մեջ փոփոխություններ չկատարել։ Հարկ է նշել, որ «Անձի ֆունկցիոնալության գնահատման մասին» ՀՀ օրենքի 5-րդ հոդվածի 1-ին մասի 4.3-րդ կետի համաձայն՝ Կառավարությանն է վերապահված  հաշմանդամություն ունեցող անձանց վերականգնողական անհատական ծրագրերի կազմման և իրականացման կարգը հաստատելու լիազորությունը։ Բացի այդ, օրենքի անցումային դրույթներում  (14-րդ հոդվածի 4-րդ մասում) սահմանված է  նաև բժշկասոցիալական վերափորձաքննության իրականացման վերաբերյալ դրույթ, որի մաս կազմում է վերականգնողական անհատական ծրագրի կազմումը։ 



